
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī māṅgaḻyastavaḥ Á Á
dālbhya uvāca
kāryārambhēṣu sarvēṣu duḥsvapnēṣu ca sattama Á
amaṅgalyēṣu sarvēṣu yajjaptavyaṃ taducyatām Á Á 1 Á Á
yēnārambhāśca siddhyanti duḥsvapnaṃ cōpaśāmyati Á
amaṅgalānāṃ sarvēṣāṃ pratighātaśca jāyatē Á Á 2 Á Á
pulastya uvāca
janārdanaṃ bhūtapatiṃ jagadguruṃ

smaran manuṣyaḥ satataṃ mahāmunē Á
duṣṭānyaśēṣāṇyapahanti sādhayati

aśēṣakāryāṇi tathā yadīcchati Á Á 3 Á Á
śṛṇuṣva cānyadvadatō mamākhilaṃ

vadāmi yattē dvijavarya maṅgalam Á
sarvārthasiddhiṃ pradadāti yaḥ sadā

nihantyaśēṣāṇi ca pātakāni Á Á 4 Á Á
pratiṣṭhitaṃ yatra jagaccarācaraṃ

jagacca yō yō jagataśca hētuḥ Á
jagacca pātyatti ca yaḥ sa sarvadā

mamāstu māṅgalyavivṛddhayē hariḥ Á Á 5 Á Á
vyōmāmbuvāyvagnimahīsvarūpaiḥ

vistāravān yō’ṇutarō’ṇubhāgāt Á



śrī māṅgaḻyastavaḥ

sa sthūlasūkṣmaḥ satataṃ surēśvarō
mamāstu māṅgalyavivṛddhayē hariḥ Á Á 6 Á Á

yasmāt parastāt puruṣādanantāt
anādimadhyādakhilaṃ na kiñcit Á

sa hētuhētuḥ paramēśvarēśvarō
mamāstu māṅgalyavivṛddhayē hariḥ Á Á 7 Á Á

hiraṇyagarbhācyutarudrarūpī
sṛjatyaśēṣaṃ paripāti hanti Á

guṇāśrayī yō bhagavān sa sarvadā
mamāstu māṅgalyavivṛddhayē hariḥ Á Á 8 Á Á

paraḥ surāṇāṃ paramō’surāṇāṃ
parō munīnāṃ paramō yatīnām Á

paraḥ samastasya ca yaḥ sa dēvō
mamāstu māṅgalyavivṛddhayē hariḥ Á Á 9 Á Á

dhyātō yatīnāmapakalmaṣairyō
dadāti muktiṃ paramēśvarēśvaraḥ Á

manōbhirādyaḥ puruṣaḥsa sarvadā
mamāstu māṅgalyavivṛddhayē hariḥ Á Á 10 Á Á

surēndravaivasvatavittapāmbupa -
svarūparūpī paripāti yō jagat Á

sa śuddhasattvaḥ paramēśvarēśvarō
mamāstu māṅgalyavivṛddhayē hariḥ Á Á 11 Á Á

yannāma saṅkīrtanatō vimucyatē
anēkajanmārjitapāpasañcayaiḥ Á

pāpēndhanāgniḥ sa sadaiva nirmalō
mamāstu māṅgalyavivṛddhayē hariḥ Á Á 12 Á Á

yēnōddhṛtēyaṃ dharaṇī rasātalāt
aśēṣasattvasthitikāraṇādikam Á

bibharti viśvaṃ jagataḥ sa mūlavān
mamāstu māṅgalyavivṛddhayē hariḥ Á Á 13 Á Á

pādēṣu vēdā jaṭharē carācaraṃ
rōmasvaśēṣā munayō mukhē makhāḥ Á

yasyēśvarēśasya sa sarvadā prabhuḥ
mamāstu māṅgalyavivṛddhayē hariḥ Á Á 14 Á Á

samastayajñāṅgamayaṃ vapurvibhōḥ
yasyāṅgamīśēśvarasaṃstutasya Á

varāharūpō bhagavān sa sarvadā
mamāstu māṅgalyavivṛddhayē hariḥ Á Á 15 Á Á

vikṣōbhya sarvōdadhitōyasaṃpadaṃ
dadhāra dhātrīṃ jagataśca yōdbhavaḥ Á

yajñēśvarō yajñapumān sa sarvadā
mamāstu māṅgalyavivṛddhayē hariḥ Á Á 16 Á Á

pātālamūlēśvarabhōgisaṃhatau
vinyasya pādau pṛthivīṃ ca bibhrataḥ Á

yasyōpamānaṃ na babhūva sō’cyutō
mamāstu māṅgalyavivṛddhayē hariḥ Á Á 17 Á Á

vighargharaṃ yasya ca bṛṃhatō muhuḥ
sanandanādyairjanalōkasaṃsthitaiḥ Á

śrutaṃ jayētyuktiparaiḥ sa sarvadā
mamāstu māṅgalyavivṛddhayē hariḥ Á Á 18 Á Á

ēkārṇavad yasya mahīyasō mahīm
ādāya vēgēna samutpatiṣyataḥ Á

nutaṃ vapuryōgivaraiḥ sa sarvadā
mamāstu māṅgalyavivṛddhayē hariḥ Á Á 19 Á Á

hatō hiraṇyākṣamahāsuraḥ purā
purāṇapuṃsā paramēṇa yēna Á

varāharūpaḥ sa patiḥ prajāpatēḥ
mamāstu māṅgalyavivṛddhayē hariḥ Á Á 20 Á Á

daṃṣṭrākarālaṃ surabhītināśanaṃ
kṛtvā vapurdivyanṛsiṃharūpiṇaṃ Á

trātaṃ jagad yēna sa sarvadā prabhuḥ
mamāstu māṅgalyavivṛddhayē hariḥ Á Á 21 Á Á

daityēndravakṣaḥsthaladāradāruṇaiḥ
karōruhaiḥ śatrurujānukāribhiḥ Á

cicchēda lōkasya bhayāni cāvyayō
mamāstu māṅgalyavivṛddhayē hariḥ Á Á 22 Á Á

dantāntadīptidyutinirmalāniśāṃ
cakāra sarvāṇi diśāṃ mukhāni Á

ninādavitrāsitadānavō hyasau
mamāstu māṅgalyavivṛddhayē hariḥ Á Á 23 Á Á

yannāmasaṅkīrtanatō mahābhayāt
vimōkṣamāpnōti na saṃśayaṃ naraḥ Á

samastalōkārtiharō nṛkēsarī
mamāstu māṅgalyavivṛddhayē hariḥ Á Á 24 Á Á

saṭākalāpabhramaṇānilāhatāḥ
sphuṭanti yasyāmbudharāḥ samantataḥ Á

sa divyasiṃhaḥ sphuritākulēkṣaṇō
mamāstu māṅgalyavivṛddhayē hariḥ Á Á 25 Á Á

yadīkṣaṇajyōtiṣi raśmimaṇḍalaṃ
pralīnamēva na rarāja bhāsvataḥ Á

kutaḥ śaśāṅkasya sa siṃharūpadhṛk
mamāstu māṅgalyavivṛddhayē hariḥ Á Á 26 Á Á

dravanti daityāḥ praṇamanti dēvatā
naśyanti rakṣāṃsyapayānti cārayaḥ Á

yatkīrtanāt sō’dbhutarūpakēsarī
mamāstu māṅgalyavivṛddhayē hariḥ Á Á 27 Á Á

aśēṣadēvēśanarēśvarēśvaraiḥ
sadā stutaṃ yaccaritaṃ mahādbhutam Á

sa sarvalōkārtiharō mahāhariḥ
mamāstu māṅgalyavivṛddhayē hariḥ Á Á 28 Á Á

ṛkkāritaṃ yō yajuṣā’tiśāntimat
sāmadhvanidhvastasamastapātakam Á

cakrē jagadvāmanakaḥ sa sarvadā
mamāstu māṅgalyavivṛddhayē hariḥ Á Á 29 Á Á

yatpādavinyāsapavitratāṃ mahī
yayau viyad ṛgyajuṣāmudīraṇāt Á

www.prapatti.com 5 Sunder Kidāmbi



śrī māṅgaḻyastavaḥ

sa vāmanō divyaśarīradhṛk sadā
mamāstu māṅgalyavivṛddhayē hariḥ Á Á 30 Á Á

yasmin prayātē surabhūbhṛtō’dhvaraṃ
nanāma khēdādavaniḥ sasāgarā Á

sa vāmanaḥ sarvajaganmayaḥ sadā
mamāstu māṅgalyavivṛddhayē hariḥ Á Á 31 Á Á

mahādyutau daityapatērmahādhvaraṃ
yasmin praviṣṭē kṣubhitaṃ mahāsuraiḥ Á

sa vāmanō’ntaḥ sthitasaptalōkadhṛk
mamāstu māṅgalyavivṛddhayē hariḥ Á Á 32 Á Á

samastadēvēṣṭimayaṃ mahādyutiḥ
dadhāra yō rūpamatīndriyaṃ prabhuḥ Á

trivikramākrāntajagattrayaḥ sadā
mamāstu māṅgalyavivṛddhayē hariḥ Á Á 33 Á Á

saṅghaiḥ surāṇāṃ divi bhūtalē sthitaiḥ
tathā manuṣyairgaganē sa sarvadā Á

stutaḥ kramādyaḥ pradadē sa sarvadā
mamāstu māṅgalyavivṛddhayē hariḥ Á Á 34 Á Á

krāntvā dharitrīṃ gaganaṃ tathā divaṃ
marutpatēryaḥ pradadau triviṣṭapam Á

sa dēvadēvō bhuvanēśvarēśvarō
mamāstu māṅgalyavivṛddhayē hariḥ Á Á 35 Á Á

anugrahaṃ cāpi balēranuttamaṃ
cakāra yaścēndrapadōpalakṣaṇam Á

surāṃśca yajñasya bhujaḥ sa sarvadā
mamāstu māṅgalyavivṛddhayē hariḥ Á Á 36 Á Á

rasātalādyēna purā samāhṛtāḥ
samastavēdā varavājirūpiṇā Á

sa kaiṭabhārirmadhusūdanō mahān
mamāstu māṅgalyavivṛddhayē hariḥ Á Á 37 Á Á

niḥkṣatriyāṃ yaśca cakāra mēdinīm
anēkaśō bāhuvanaṃ tathā’chinat Á

yaḥ kārtavīryasya sa bhārgavōttamō
mamāstu māṅgalyavivṛddhayē hariḥ Á Á 38 Á Á

nihatya vāliṃ ca kapīśvaraṃ hi yō
nibadhya sētuṃ jaladhau daśānanam Á

jaghāna cānyān rajanīcarān asau
mamāstu māṅgalyavivṛddhayē hariḥ Á Á 39 Á Á

cikṣēpa bālaḥ śakaṭaṃ babhañja yō
yamalārjunau kaṃsamariṃ jaghāna Á

mamarda cāṇūramukhaṃ sa sarvadā
mamāstu māṅgalyavivṛddhayē hariḥ Á Á 40 Á Á

prātaḥ sahasrāṃśumarīcinirmalaṃ
karēṇa bibhrad bhagavān sudarśanam Á

kaumōdakīṃ cāpi gadāmanuttamāṃ
mamāstu māṅgalyavivṛddhayē hariḥ Á Á 41 Á Á

himēndukundasphaṭikābhrakōmalaṃ
mukhānilāpūritamīśvarēśvaraḥ Á

madhyāhnakālē ca sa śaṅkhamuttamam
mamāstu māṅgalyavivṛddhayē hariḥ Á Á 42 Á Á

tathā parāhnē pravikāsipaṅkajaṃ
vakṣaḥsthalēna śriyamudvahad vibhuḥ Á

vistāripadmōtpalapatralōcanō
mamāstu māṅgalyavivṛddhayē hariḥ Á Á 43 Á Á

sarvēṣu kālēṣu samastadēśēṣu
aśēṣakāryēṣu tathēśvarēśvaraḥ Á

sarvaiḥ svarūpairbhagavān anādimān
mamāstu māṅgalyavivṛddhayē hariḥ Á Á 44 Á Á

ētat paṭhan dālbhya samastapāpaiḥ
vimucyatē viṣṇuparō manuṣyaḥ Á

sidhyanti kāryāṇi tathā’sya sarvāṇi
arthānavāpnōti tathā yathēṣṭam Á Á 45 Á Á

duḥsvapnaṃ praśamamupaiti paṭhyamānē
stōtrē’smiñśravaṇavidhau sadōtthitasya Á

prārambhō drutamupayāti siddhimīśaḥ
pāpāni kṣapayati cāsya vāsudēvaḥ Á Á 46 Á Á

māṅgalyaṃ paramamidaṃ sadā’rthasiddhiṃ
nirvighnaṃ tvadhikaphalaṃ sadā dadāti Á

kiṃ lōkē tadiha paratra cāsti puṃsām
yadviṣṇupravaṇadhiyāṃ na dālbhya sādhyam Á Á 47 Á Á

dēvēndrastribhuvanamarthamēkapiṅgaḥ
sarvarddhim tribhuvanagāṃ ca kārtavīryaḥ Á

vaidēhaḥ paramapadaṃ prasādya viṣṇuṃ
saṃprāptāḥ sakalaphalapradō hi viṣṇuḥ Á Á 48 Á Á

sarvārambhēṣu dālbhyaitad duḥsvapnēṣu ca paṇḍitaḥ Á
japēdēkamatirviṣṇau tathā’maṅgalyadarśanē Á Á 49 Á Á
śamaṃ prayānti duṣṭāni grahapīḍāśca dāruṇāḥ Á
karmārambhāśca sidhyantimāṅgalyastutisaṃstutaḥ Á Á 50 Á Á
harirdadāti bhadrāṇi māṅgalyastutisaṃstutaḥ Á
karōtyakhilarūpaiśca rakṣāmakṣataśaktidhṛk Á Á 51 Á Á

Á Á iti śrī māṅgaḻyastavaḥ samāptaḥ Á Á

